
Zelula eukariotiko guztietan, animali zein landareenetan dauden organuluak dira. Itxura desberdinak izan ditzakete eta beraien kopurua zelularen aktibitatearen araberakoa da, hau da, zelula oso aktiboetan mitokondria ugari egongo da.


Mikroskopio elektronikoz aztertzen baditugu, bi mintz ikusiko ditugu, tartean mintzarteko gunea dutela. Mitokondriak barruan soluzio sendoa du, matrizea. Mintz bietatik interesgarriena barrukoa da, zeinak, matrize barruan bihurgune-moduko batzuk marrazten duten tolestura edo gandorrak dituen.


Mitokondrian arnasketa zelularraren parterik handiena gertatzen da, zehatzago esanda, arnasketa aerobikoaren etapa gehienak. Mitokondrioaren funtzioa, ATP gisa metatuko den energia sortzea da.


Mitokondrioaren matrizeak bakterio-motako DNA, erribosomak eta RNA du; hori ikusita, jatorri bakterianoa izan dezaketelako teoria proposatu da. Organuluok, gainera, autonomoki zatitzen dira, bakterioen antzera.  

